
CONVENIO DE COLABORACION ENTRE A CONSELLERIA DE PRESIDENCIA, XUSTIZA E
DEPORTES E O CONCELLO DE OUTES PARA A EXECUCION DO PROXECTO DE PISTA DE TENIS
NO ANTIGO CAMPO DE FUTBOL DO FREIXO

Santiago de Compostela, 12/08/2026
REUNIDOS

Dunha parte, Diego Calvo Pouso, conselleiro de Presidencia, Xustiza e Deportes, en nome e
representacion da Xunta de Galicia, en virtude do Decreto 44/2024 do 14 de abril, polo que se
nomean os titulares das consellerias da Xunta de Galicia, no exercicio das facultades que lle
confire o artigo 34 da Lei 1/1983, do 22 de febreiro, reguladora da Xunta e da sta Presidencia.

Por outra parte, Francisco Calo Abelleira, alcalde do Concello de Outes, en virtude das
facultades representativas que lle atriblen os artigos 211.b) da Lei 7/1985, de 2 de abril,
reguladora das bases do réxime local e 61.1.a) da Lei 5/1997, do 22 de xullo, de Administracion
local de Galicia.

As persoas reunidas actlan no exercicio dos seus cargos e, na representacion que exercen,
recofiécense capacidade para obrigarse nos termos do presente convenio de colaboracién, e
para o efecto

EXPONEN

Primeiro. A Constitucién espafiola sinala, no seu artigo 103, que a Administracién debe actuar
de acordo, entre outros, cos principios de eficacia e coordinacién. Seguindo este mandato
constitucional, compre impulsar politicas publicas de cooperacién interadministrativa, en
especial no mantemento dos servizos publicos de caracter local que tefien un impacto directo
na calidade de vida das persoas.

Segundo. A Lei 39/2015, do 1 de outubro, do procedemento administrativo comun das
administraciéns publicas, a Lei 40/2015, do 1 de outubro, de réxime xuridico do sector publico e
a Lei 5/1997, do 22 de xullo, de Administracion local de Galicia (en adiante LALGA), recollen ao
longo do seu articulado o principio xeral de colaboracidn interadministrativa.

Asi mesmo, o actual contexto de austeridade e control do gasto publico en que se desenvolve a
actuacion do conxunto das administracions obriga a activar medidas tendentes & xestion

eficiente dos recursos dispofiibles, co obxecto de garantir a prestacion de servizos a cidadania
en condicions de calidade e igualdade.

Terceiro. Entre as competencias que lle corresponden @ Xunta de Galicia en materia de
relacidns coas entidades locais galegas, de acordo co disposto nos artigos 194 e 195 da LALGA,
figuran as de cooperacién e colaboracién, mediante subvenciéns eventuais ou continuas, que
poderan materializarse, entre outras posibilidades, a través da subscricién de convenios.

Neste mesmo senso, o artigo 48 da Lei 40/2015, do 1 de outubro, de réxime xuridico do sector
publico, establece que as administracidns publicas, os seus organismos publicos e entidades de
dereito publico vinculados ou dependentes e as universidades publicas, no ambito das suas
respectivas competencias, poderan subscribir convenios de colaboracién con suxeitos de
dereito publico e privado, sen que isto poida supor cesion da titularidade da competencia.

Cuarto. A Conselleria de Presidencia, Xustiza e Deportes € o departamento da Xunta de Galicia
ao cal lle corresponde a elaboraciéon, proposta e execucién da politica do Goberno galego en
materia de Administracién local conformidade co previsto no Decreto 136/2024 do 20 de maio,
polo que se establece a estrutura organica da Conselleria de Presidencia, Xustiza e Deportes.

Quinto. Segundo dispofien os artigos 25 e 26.1 da Lei 7/1985, do 2 de abril, reguladora das bases
do réxime local, e 80 e 81 da LALGA, os concellos poderan promover toda clase de actividades e
prestar todos os servizos publicos que contriblan a satisfacer as necesidades e aspiracions da
comunidade de vecifios e exercerd, en todo caso, competencias nos termos da lexislaciéon do
Estado e da Comunidade Auténoma en materia de promocion do deporte e instalacions
deportivas e de ocupacién do tempo libre.

O obxectivo comun é conseguir ou mellorar o funcionamento dos servizos e das infraestruturas
municipais, de forma que o concello poida prestar servizos de calidade & vecifianza con
independencia do seu lugar de residencia.

Asi pois, este convenio de colaboracidn responde ao interese publico e social que representa a
accion de fomento da Conselleria de Presidencia, Xustiza e Deporte respecto da execucion
dunhas actuacions imprescindibles para o normal funcionamento dos servizos locais, que a
normativa bdsica en materia de réxime local atribluelles aos concellos, como Administracién
mais proxima aos administrados.

Sexto. O Concello de Outes manifestou a necesidade de asistencia por parte da Conselleria de
Presidencia, Xustiza e Deportes para a acometer o proxecto denominado: “Execucién de pista de
tenis no antigo campo de futbol do Freixo”, que vén xustificada por ser o fomento do deporte,
tanto a nivel deportivo como a nivel salde, un dos eixos de actuacion da propia Xunta de Galicia, o
cal sitia ao Concello referente no coidado da saldde a través do deporte adaptado a todas as
idades, o que sin dubida repercute incluso no aforro de gasto en medicacion e tratamentos que se
aforran co coidado da salde.

A promocién do deporte no Concello de Outes é un referente a nivel comarcal e incluso provincial,
xa que dispén dunha programacion de actividades deportivas moi completa e que atende tamén a
deportes considerados minoritarios, co obxectivo de promocionar os valores socio-deportivos
dende idades moi temperas.

Este alto nivel de oferta deportiva fai que se tefia que facer un enorme esforzo orzamentario nas
infraestruturas deportivas municipais, tanto para o mantemento como a mellora e nova creacion
das mesmas. O Concello conta con dous pavillons polideportivos (Cruceiro de Roo e Serra de
Outes), campo de futbol municipal, pistas polideportivas polas parroquias, etc. Tamén se estd a
construir na actualidade unhas pistas de adestramento de atletismo e lanzamento de peso (nesta
ultima especialidade contamos cunha subcampiona autondmica e que acadou postos destacados
nas probas nacionais).

Ademais, o Concello tamén colabora cos clubs deportivos asentados no municipio (atletismo,
baloncesto, piraglismo, tenis, taekwondo, atletismo, ciclismo, escolas deportivas do Outes F. C.,
incluindo unha forte promocién de fitbol feminino, etc.). Estase tamén a xestionar a creacién dun
equipo feminino de futbol inclusivo en colaboracién coa asociacion ADISBISMUR, para rapaces e
rapazas con diversidade funcional.

Todas as actividades descritas fan que o numero de usuarios das actividades deportivas municipal
superen os 400 en computo anual.

Por todo o exposto, resulta que as infraestruturas deportivas municipais que mostran unha maior
necesidade de creacion e mellora son as relacionadas coa practica do tenis, xa que na actualidade
as existentes sofren un importante deterioro, polo que o investimento previsto viria a solucionar
este necesidade.

O Concello de Outes, despois de realizar un esforzo orzamentario dende o ano 2023 para a mellora
doutras infraestruturas deportivas: campo de futbol municipal (que funciona como base das
escolas deportivas) cun investimento de 135.000 euros de fondos municipais, tamén a mellora do
alumeado de dita infraestrutura, melloras nos pavillons da Serra e Roo, etc, non dispén de
capacidade econédmica/orzamentaria para acometer este investimento con fondos propios.

Na actualidade non se atopa aberta ningunha lifa de axuda publica das administracion
autondmica, nin da Deputacion provincial que permita solicitar o financiamento para acometer as
actuacions obxecto deste convenio, sendo tamén inviable esperar as hipotéticas lifias de axuda que
poidan publicarse no préximo ano, xa que se considera que este investimento é de urxente
necesidade.

As obras a executar localizanse no nucleo rural do lugar de Mosteiro, parroquia do Freixo de
Sabardes, ao sureste do Concello de Outes, na superficie do antigo campo de futbol existente no
lugar. A superficie do antigo campo de futbol do Freixo presenta un avanzado estado de deterioro
a vista da vexetacion que aflora na mesma. Parte da citada superficie € empregada en certas
ocasidns como aparcamento entre os usuarios da pista multideporte existente no entorno,
resultado excesiva e atopandose desaproveitada.

Cabe resefiar que a pista multideporte resulta insuficiente en certas ocasiéns ante a alta demanda
de alternativas ludicas na zona, principalmente durante o periodo estival. Dita pista multideporte
conta con postes e rede de tenis e atopase perimetrada mediante rede de simple torsion instalada
sobre bastidores metalicos.

Co fin de dotar ao Concello de Outes de novas alternativas de ocio, preténdese executar sobre a
superficie do antigo campo de futbol do Freixo e de maneira adxacente a pista multideporte

existentes sobre o mesmo, unha nova pista de tenis que satisfaga as necesidades demandadas
polos vecifios e visitantes do municipio.

A motivacién principal das obras é a de dotar ao Lugar do Freixo de novas alternativas de ocio,
pofiendo en valor unha superficie que na actualidade se atopa en desuso e nun avanzado estado
de deterioro, a vista da vexetacion que aflora na mesma

Todos estes factores recomendan as actuacions previstas, as cales redundan, en calquera caso, no
beneficio e comodidade dos usuarios.

De acordo co exposto, coa dita actuacion melldranse as condicion de ocio e tempo libre,
acadando unhas instalaciéns axeitadas, funcionais e de utilidade para os usuarios, tratandose
polo tanto dunha actuacion xustificada polo interese publico.

Sétimo. Conforme co establecido no artigo 26.2 da Lei 9/2007, do 13 de xufio, de subvenciéns de
Galicia, faise constar que neste convenio non son de aplicacion os principios de publicidade e
concorrencia publica, xa que o obxecto do convenio é atender as circunstancias especificas do
Concello de Outes co fin de que esta entidade local poida realizar as obras de execucién do
proxecto de pista de tenis no antigo campo de futbol do Freixo para dar servizo & vecifianza, ao
ofrecer a posibilidade de levar a cabo practicas deportivas.

Oitavo. O Concello de Outes cumpre cos requisitos para obter a condiciéon de beneficiario da
subvencion de acordo co disposto no artigo 10 da Lei 9/2007, do 13 de xufio, de subvenciéns de
Galicia. Asi mesmo, acreditou o cumprimento do deber de remisiédn da conta xeral do exercicio
2024 ao Consello de Contas de Galicia.

7

Noveno. A achega econdmica da Xunta de Galicia farase efectiva con cargo & aplicacién
orzamentaria 05.01.121A.760.0 (Cédigo de proxecto 2015 00088) na que existe crédito adecuado
e suficiente.

Décimo. Con base en todo o anterior, co fin de materializar a colaboracion antes descrita e ao
considerar que concorren as circunstancias que asi o aconsellan, a Conselleria de Presidencia,
Xustiza e Deportes e o Concello de Outes acordan subscribir este convenio de colaboracién, de
conformidade coas seguintes

CLAUSULAS

Primeira. Obxecto

O obxecto do presente convenio é fixar as lifas de colaboracion entre a Conselleria de
Presidencia, Xustiza e Deportes e o Concello de Outes para executar as obras incluidas no
Proxecto: “execucion de pista de tenis no antigo campo de futbol do Freixo”, sequndo a memoria
detallada e valorada, cuxo orzamento se xunta como anexo | a este convenio e do cal forma parte.
O orzamento total ascende & cantidade de 59.689, 87 € (IVE incluido).

As obras de execucion da nova pista de tenis sobre o antigo campo de futbol do Freixo
comprenden un conxunto de actuacions, todas elas, encamifiadas ao aproveitamento da superficie



. '_E"J .'al
EA XUNTA CONSELLERIA DE 0 '-1@{'
B84 DE GALICIA | X05Tiza £ peporTes Xacobeo (& 2027 A2

en desuso e ao incremento das alternativas de ocio no Concello de Outes, pofiendo en valor unha
superficie actualmente en desuso.

Os traballos que se contemplan co fin de acadar os ditos obxectivos son principalmente os
seguintes:

- Escavacidn en caixa de plataforma en calquera tipo de terreo, a excepcion de rocha, con medios
mecdnicos e axuda manual en aquelas zonas nas que sexa preciso, con parte proporcional de
carga, transporte e estendido de terras sobrantes dentro da parcela.

- Compactado de terreos a ceo aberto por medios mecanicos, incluso rega dos mesmos sin definir o
grado de compactacion, con parte proporcional de medios auxiliares.

- Execucion de bordo prefabricado de formigén bicada tipo C5 25x15/12x100 cm, recto, colocado
sobre capa/base de formigén en masa HM-20/B/20/X0 de 10 cm de espesor, asi como parte
proporcional de encintado con morteiro de cemento.

- Execucién de encachado en caixa para base de soleira de 20 cm de espesor mediante recheo e
estendido nunha Unica tongada de espesor de 20 cm de gravilla procedente de canteira granitica
de 20/40 mm e posterior compactacién mediante equipo manual con bandexa vibrante sobre a
explanada homoxénea e nivelada.

- Execucién de pavimento realizado mediante soleira de formigén con acabado semipulido de 10 cm
de espesor tipo HM-20/B/20/X0, con armadura de reparto de tipo malla electrosoldada #20x30x5
e capa de rodadura mediante mestura de cemento e cuarzo (cor gris natural), con parte
proporcional de vertido mediante camién bomba, estendido, nivelado, regleado e fratasado, asi
como posterior corte de xuntas de retraccion.

- Marcado e sinalizacién de pista de tenis sobre pavimento deportivo con liflas de 5 cm, continuas
ou discontinuas, mediante aplicacién con brocha ou rodete de pintura acrilica mate en cores
diversos, segunda norma federativa correspondente, totalmente rematado.

- Peche de pistas deportivas en forma de U (visto en planta), quedando sen pechar o linde entre a
pista a executar e a existente, de ata 4 metros de altura, incluso parte proporcional de porta de
1x2 metros para varios deportes, con enreixado metdlico a base de malla galvanizada e
plastificada en cor verde (RAL 6015) de simple torsidon, de 40 mm de paso de malla e 1,7 mm de
didmetro, adaptado sobre 3 filas de arame liso convenientemente atirantado, postes intermedios
de tubo galvanizado en quente, diametro 45/1,5 mm, postes de escuadra centro tiro en tubo de
aceiro das mesmas caracteristicas, didametro 60/1,5 mm, todos encaixados 35 cm e arriostrados
con travesafos horizontais en tubo de didametro 40/1,5 mm, incluso tensores cincados, cordons,
ataduras e remates superiores, ancoraxe dos postes o pavimento, montaxe da malla, ferramentas
e medios auxiliares. Totalmente instalado.

- Instalacién de xogo de postes de tenis con rede e dispositivo de tension. A rede de tenis cumpira

coas medidas regulamentarias (12,80x1,06 m) estara realizada en fio de polietileno cableado
negro de 2 mm de espesor con dez mallas dobres, malla cadro sinxela de 45, asi como cintas de
poliéster e cable de aceiro galvanizado e plastificado por un extremo e dobre cosido, fabricada
conforme a norma EN 1510 (AENOR). Incluso transporte e colocacién, ancoraxe, ferramentas e
medios auxiliares, totalmente montado e homologado.

Segunda. Obrigas do Concello de Outes

Ademais das establecidas con caracter xeral na Lei 9/2007, do 13 de xufio, de subvenciéns de
Galicia, e na stia normativa de desenvolvemento, son obrigas do Concello de Outes:

1.

Cumprir o obxectivo, executar o proxecto, realizar a actividade ou adoptar o
comportamento que fundamenta a concesién da subvencion.

Destinar os fondos que se perciban & execuciéon do proxecto para o cal se concede esta
subvencion, executar as actuaciéns que constitien o obxecto deste convenio e cumprir
todas as condicions e obrigas recollidas nel.

Tramitar o expediente de contratacion conforme & normativa de aplicaciéon no ambito local
e, especificamente, a que rexe as contratacidns das administracions publicas; serd o
concello contratante o responsable directo das consecuencias que poidan derivar dos
incumprimentos.

Xustificar ante o 6rgano concedente o cumprimento da finalidade da subvencién, a
realizacion da actividade ou adopciéon do comportamento que fundamentou a sta concesion
e o0 seu custo real, no prazo e na forma establecidos neste convenio e demais normativa de
aplicacién.

Reintegrar, total ou parcialmente, as cantidades percibidas, se as houber, xunto cos xuros de
demora correspondentes, segundo o procedemento establecido no artigo 38 da Lei de
subvencidns de Galicia, nos seguintes supostos:

a. Incumprimento das condicidns establecidas para a concesidn da subvencién e para a
correcta execucién e xustificacion do proxecto subvencionado.

b. Incumprimento da obriga de xustificar a efectividade dos pagamentos nos termos da
clausula sétima deste convenio.

c. Reintegrarase o exceso de financiamento publico polo importe pagado que exceda a
cantidade resultante de aplicarlle ao gasto xustificado a porcentaxe de subvencion
correspondente, nos termos do artigo 21 do Decreto 11/2009, do 8 de xaneiro.

d. No suposto de que se produza exceso das subvencions percibidas de distintas
entidades publicas respecto do custo do proxecto ou actividade, nos termos do
artigo 23 do Decreto 11/2009, do 8 de xaneiro.

e. Incumprimento das obrigas establecidas no artigo 11 e 15 da Lei 9/2007, do 13 de
xufio, de subvencidns de Galicia.

f.  Nos demais supostos de aplicacion, nomeadamente os establecidos no artigo 33 da
Lei 9/2007, do 13 de xufio.

Destinar os bens ao fin concreto para o cal se concede a subvencion durante un periodo
minimo de cinco anos, e reintegrar as cantidades percibidas no caso de incumprimento
desta obriga. A axuda s6 sera definitiva se non sofre antes de transcorridos cinco anos do
seu remate, unha modificaciéon que afecte a natureza do investimento.

Comunicarlle ao érgano concedente a obtencidon de subvenciéns, axudas, ingresos ou
recursos que financien as actividades subvencionadas. Esta comunicacién debera efectuarse
no momento en que se cofleza e, en todo caso, con anterioridade & xustificacién da
aplicacion dada aos fondos percibidos.

Consentir expresamente a inclusion dos datos relevantes deste convenio nos rexistros
publicos que proceda, conforme a disposicion adicional do Decreto 132/2006, do 27 de xullo,
polo que se regulan os rexistros publicos creados nos artigos 44 e 45 da Lei 7/2005, do 29
de decembro, dos orzamentos xerais da comunidade auténoma para o exercicio 2006 e o
artigo 16 da Lei 9/2007, do 13 de xufio, de subvencions de Galicia.

Subministrarlle & Conselleria de Presidencia, Xustiza e Deportes toda a informacién que se
lle requira en materia de transparencia, de acordo co establecido no artigo 4 da Lei 1/2016,
do 18 de xaneiro, de transparencia e bo goberno.

Colaborar e facilitar canta documentacion lle sexa requirida, no exercicio das funciéns de
control que lle corresponden a Intervencién Xeral da Comunidade Auténoma, ao Consello de
Contas e ao Tribunal de Contas, asi como someterse as actuacions de supervisiéon e control
previstas na Lei 9/2007, do 13 de xufio, de subvencions de Galicia, e as xerais derivadas da
aplicaciéon da normativa de axudas e subvencidns.

Terceira. Obrigas da Conselleria de Presidencia, Xustiza e Deportes

1.

A Xunta de Galicia, a través da Conselleria de Presidencia, Xustiza e Deportes, cooperara na
realizacion da actuacién a que se refire a clausula primeira deste convenio de colaboracién,
mediante a achega de cincuenta e nove mil seiscentos oitenta e nove euros con oitenta
e sete céntimos (59.689,87 €) con cargo 4 aplicacion orzamentaria 05.01.121A.760.0
(Codigo de proxecto 2015 00088) dos orzamentos xerais da Comunidade Auténoma para o
ano 2026. Este importe representa o0 100 % do orzamento total do proxecto que constitle o
obxecto deste convenio.

No caso de que o investimento realizado tefia un custo inferior ao inicialmente previsto e
sempre que isto non supofa unha realizacion deficiente da totalidade do proxecto, a contia
da subvencidn reducirase proporcionalmente, e manterase constante a porcentaxe da axuda
respecto ao custo total do investimento.

Cuarta. Gastos subvencionables

Ao abeiro deste convenio poderan financiarse os gastos en que incorrese o Concello como
consecuencia da realizacion de actuaciéns acordes co seu obxecto, mesmo aqueles que se
efectuasen con anterioridade & sinatura deste, sempre que se trate de gastos correspondentes
ao actual exercicio econémico.

Quinta. Conta xustificativa

1. Para recibir o importe da subvencidn e para xustificar a aplicaciéon dos fondos percibidos, o
Concello de Outes debera acreditar a execuciéon do proxecto subvencionado mediante a
presentacién da seguinte documentacion:

a) Facturas tramitadas conforme ao procedemento que rexe para a Administracion local.

b) Declaracién responsable asinada electronicamente pola persoa representante da
entidade beneficiaria, na cal se faga constar:

O conxunto de todas as axudas solicitadas ou concedidas, para as mesmas
actuacions solicitadas ao abeiro deste convenio, das distintas administracions
publicas competentes ou outros entes publicos e o compromiso de comunicar
decontado cantas axudas solicite e/ou obtefia doutras administracions publicas
ou doutros entes publicos ou privados, nacionais ou internacionais, a partir da
data desta declaracion.

Que o Concello non estd incurso en ningunha das prohibiciéns establecidas no
artigo 10, numeros 2 e 3, da Lei 9/2007, do 13 de xufio, de subvenciéns de Galicia,
para obter a condicién de beneficiario dunha subvencién.

Para os efectos do previsto no artigo 31.7 e concordantes da Lei de subvencidns
de Galicia, esta declaracion serd documento suficiente para acreditar que a
entidade beneficiaria esta ao dia nas suas obrigas tributarias e fronte &
Seguridade Social e que non ten pendente de pagamento ningunha outra débeda
coa Administracion publica da Comunidade Auténoma e que non é debedor por
resolucion de procedemento de reintegro.

c) Certificacion emitida e asinada electronicamente pola persoa secretaria do concello
beneficiario, na cal se faga constar:

O acordo de aprobacién polo 6rgano competente do concello beneficiario das
facturas, no cal conste que se cumpriu a finalidade para a cal foi concedida a
subvencién e que inclia a relacién de gastos con identificacion das persoas
acredoras, numero de factura ou documento equivalente, importe, data de
emision e data de recofiecemento da obriga.

Que, segundo informe da intervencidn municipal, se tomou razén na
contabilidade, en fase de recofiecemento da obriga, dos gastos correspondentes
a execucion do proxecto subvencionado.

— Que, segundo informe da persoa secretaria do Concello, na tramitacion e
contratacién, se cumpriu a normativa de aplicacion no dambito local e,
especificamente, a que rexe as contratacidns das administraciéns publicas.

d) Nos supostos en que sexa esixible, a entidade beneficiaria debera presentar:

— Documento acreditativo da publicaciéon do anuncio da licitacién do contrato por
calquera dos medios establecidos no artigo 347 da Lei 9/2017, do 8 de novembro,
de contratos do sector publico.

— Copia compulsada da resolucién de adxudicacién do contrato, onde quede
acreditado que a eleccién entre as ofertas se realizou con base en criterios
fundados na mellor relacién-calidade prezo ou, nos supostos permitidos pola lei,
nun Unico criterio relacionado cos custos.

A vista desta documentacién o érgano competente da Conselleria de Presidencia, Xustiza e
Deportes expedira certificacion acreditativa do cumprimento por parte do concello beneficiario
e dentro dos prazos establecidos, dos requisitos exixidos neste convenio para proceder ao
pagamento da subvencién.

2. A Secretaria Xeral Técnica podera solicitar calquera outra documentacién necesaria para a
correcta verificacion da subvencién.

3. A data limite para a execucién das actuaciéns subvencionadas e para presentar a
documentacioén xustificativa da subvencién serd o 1 de novembro de 2026.

4. A falta de presentacion da xustificacion no prazo indicado comportara a perda do dereito ao
cobramento da subvencién e demais responsabilidades establecidas na Lei de subvenciéns de
Galicia, sen prexuizo do previsto nos artigos 45.2 e 46 do Decreto 11/2009, do 8 de xaneiro.

Sexta. Subcontratacion parcial ou total

1. Para a execucién do proxecto que constitle o obxecto deste convenio, o Concello de Outes
poderd subcontratar parcial ou totalmente o investimento subvencionado, salvo que o
impida a sua natureza. En ningun caso poderan subcontratarse actuacidéns ou partidas que,
aumentando o custo do proxecto subvencionado, non acheguen valor engadido ao seu
contido.

Os contratistas quedaran obrigados soamente ante a entidade beneficiaria, que asumird a
total responsabilidade da execucién do proxecto subvencionado fronte & Administracidn
concedente.

2. A tramitacion da contratacidon sera realizada polas entidades beneficiarias conforme a
normativa vixente en materia de contratacidn do sector publico, especificamente a que rexe
as contratacions das entidades locais, e seran estas as responsables directas das
consecuencias que poidan derivar dos incumprimentos.

3. Cando o importe do gasto subvencionable supere as contias establecidas para o contrato
menor na Lei 9/2017, do 8 de novembro, de contratos do sector publico, pola que se
traspofien ao ordenamento xuridico espafiol as directivas do Parlamento Europeo e do
Consello 2014/23/UE e 2014/24/UE, do 26 de febreiro de 2014, as entidades beneficiarias
deberdn acreditar, xunto coa documentacién xustificativa da subvencion, a publicacion do
anuncio da licitacion do contrato por calquera dos medios establecidos no artigo 347 da
devandita lei.

Tamén deberan achegar a resoluciéon de adxudicacién do contrato, na cal se xustifique que a
eleccion entre as ofertas presentadas se realizou con base en criterios de adxudicacion
fundados na mellor relacién-calidade prezo ou, nos supostos permitidos pola lei, nun Unico
criterio relacionado cos custos.

Sétima. Efectividade dos pagamentos

1. De conformidade co artigo 3.1 do Decreto 193/2011, do 6 de outubro, polo que se regulan
especialidades as entidades locais galegas (DOG num. 201, do 2 de outubro), e para os efectos
do establecido no artigo 29.2 da Lei 9/2007, do 13 de xufio, de subvenciéns de Galicia,
considerarase gasto realizado cando se tefia contabilizado o recofiecemento da obriga por
parte do 6rgano competente da entidade local.

2. Sen prexuizo do anterior, o concello beneficiario estd obrigado a acreditar documentalmente,
mediante xustificante de transferencia bancaria, a efectividade dos pagamentos dos gastos
correspondentes & actuacion subvencionada, no prazo mdaximo de sesenta dias naturais
contados a partir da data do ingreso na conta bancaria do aboamento da subvencién concedida.

Para o computo do prazo dos sesenta dias naturais, o concello presentard un certificado da
intervencion municipal en que se faga constar a data de ingreso na conta bancaria do Concello
do aboamento da subvencidn.

3. O xustificante da transferencia bancaria estard debidamente identificado e selado pola
entidade bancaria, agas que o pagamento se realice mediante banca electrdnica. Neste caso, o
xustificante da transferencia bancaria deberao presentar asinado electronicamente a persoa
representante da entidade beneficiaria.

Oitava. Perda do dereito ao cobramento da subvencion

1. Producirase a perda do dereito do Concello de Outes ao cobramento da subvencién nos
supostos de falta de xustificacién, xustificacién incompleta ou insuficiente, deficiencias non
emendables na documentaciédn xustificativa, incumprimento das obrigas impostas &
entidade local beneficiaria neste convenio ou concorrencia dalgunha das causas previstas no
artigo 33 da Lei de subvenciéns de Galicia e demais lexislacién aplicable, sen prexuizo do
previsto nos artigos 45.2 e 46 do Decreto 11/2009, do 8 de xaneiro.

10

2. Ademais de calquera outra causa que derive da normativa aplicable, constitien en todo
caso un incumprimento das obrigas impostas a entidade local beneficiaria neste convenio as
seguintes:

a) Non acreditar a execucién do proxecto subvencionado antes da finalizacion do
prazo de xustificacion e/ou non presentar toda a documentacion xustificativa no tempo
e na forma exixibles, de conformidade co previsto nas cldusulas deste convenio e demais
normativa de aplicacion.

b) Incumprimento das condicidns establecidas para a concesion da subvencidn. Sen
prexuizo doutros supostos que o impliquen, considéranse incumprimentos das
condicions establecidas para a concesidn os seguintes:

— Non executar, dentro do prazo fixado neste convenio, o proxecto completo que
fundamentou a resolucién de concesidn. Para estes efectos, entenderase que non se
executou o proxecto completo cando se xustifiquen partidas, conceptos ou
elementos que representen un importe inferior ao 60 % sobre o orzamento inicial ou
unha modificacion deste debidamente autorizada polo 6érgano concedente.

Exceptuase aquel suposto en que a reducién co custo final da execucidn do proxecto derive
dunha baixa no prezo de adxudicacién do contrato.

— Incumprimento da normativa de aplicacién no ambito local e, especificamente, a que
rexe as contratacions das administracions publicas na tramitacidn e contratacion das
subministracions que constituen o obxecto da subvencién.

c) Calquera outra causa que pofia de manifesto que a entidade non reunia os
requisitos para ser beneficiaria destas subvenciéns ou a alteraciéon dos supostos que
serviron de base para concesién da subvencion.

3. A perda do dereito sera total ou parcial, sequndo afecte todas ou algunhas das actuacions
que integran o proxecto que fundamenta a resolucién de concesién.

Novena. Reintegros

Procedera o reintegro parcial ou total da subvencion nos seguintes supostos:

a)

b)

o)

Nos casos previstos no artigo 33 da Lei 9/2007, do 13 de xufio, de subvenciéns de Galicia
e concordantes do Decreto 11/2009, do 8 de xaneiro.

No caso de producirse o incumprimento das obrigas do beneficiario da subvenciéon
recollidas na clausula segunda deste convenio ou calquera outra das sinaladas no artigo
11 da Lei de subvencions de Galicia e demais lexislacion aplicable, o Concello
compromeétese a reintegrar as cantidades percibidas, se as houber, xunto cos xuros de
demora que deba aquel, segundo o procedemento establecido no titulo Il do mesmo
texto legal.

Procedera o reintegro proporcional se o custo efectivo final do proxecto resulta inferior
ao pagado. O eventual exceso de financiamento publico calcularase tomando como

"

referencia a proporcién que a achega debe acadar respecto do custo total, de
conformidade co previsto na clausula terceira deste convenio.

d) O incumprimento da obriga de xustificar a efectividade dos pagamentos nos termos
establecidos nas clausulas deste convenio constitle causa de reintegro das cantidades
percibidas xunto cos xuros de demora correspondentes.

e) Igualmente, de conformidade co disposto no artigo 17.3 da Lei 9/2007, do 13 de xufio,
procederd o reintegro do exceso percibido no suposto de que o importe da axuda,
illadamente ou en concorrencia con outras subvenciéns ou axudas, ingresos ou recursos,
supere o custo da actividade subvencionada.

De resolverse o convenio, a Conselleria de Presidencia, Xustiza e Deportes poderad exixir o
reintegro das cantidades achegadas, de ser o caso.

Décima. Compatibilidade con outras subvencions

Conforme o disposto no artigo 40.1° letra d), do Decreto 11/2009, do 8 de xaneiro, a achega
econdmica prevista no presente instrumento sera compatible con outras subvencidns, ingresos
ou recursos, para a mesma finalidade, procedentes de calquera Administracién ou entes
publicos ou privados, nacionais, da Unién Europea e/ou organismos internacionais.

Porén, o importe da subvencién en ningln caso podera ser de tal contia que, illadamente ou en
concorrencia con outras subvencidns, axudas, ingresos ou recursos, supere o custo do proxecto
subvencionado.

Décimo primeira. Modificacion do convenio

1. As modificaciéns do convenio adoptaranse, a través dunha addenda, por acordo expreso das
partes asinantes, e de acordo cos tramites que esixa a normativa vixente.

2. Respecto da subvencién concedida pola Conselleria de Presidencia, Xustiza e Deportes, toda
alteracién das condicidns tidas en conta para a sla concesion dard lugar @ modificacién do
convenio, sendo de aplicacién as previsidns ao respecto contidas na Lei 9/2007, do 13 de
xufio, e no regulamento da dita lei.

3. Ao abeiro do disposto no artigo 7 do Decreto 193/2011, do 6 de outubro, polo que se regulan
especialidades nas subvencidns as entidades locais galegas, o concello beneficiario da
subvencion debera presentar a solicitude de modificacién da subvencién concedida cunha
antelacion minima dun mes, e xuntaralle a documentacion establecida no apartado 4 do
citado artigo 7:

a) Memoria xustificativa, na cal se faga constar que non se desvirtia o proxecto
subvencionado, que non supord unha actuacion deficiente e que se cumpre co obxectivo
da resolucién da concesion.

12

b) Orzamento ou proxecto modificado.
c) Relacion e identificacién concreta dos cambios introducidos en cadro comparativo.

A modificacion deberd respectar o obxecto da subvencion, as actividades subvencionadas e
evitar actuacions deficientes ou incompletas.

Décimo segunda. Facultades de inspeccion

A Conselleria de Presidencia, Xustiza e Deportes, a través dos seus servizos técnicos reserva
para si a facultade de realizar as inspeccions e comprobacions que considere necesarias co fin
de asegurar o cumprimento das normas e dos requisitos con que se concede esta axuda.

En concreto, no caso de subvencidns superiores a 60.000,00 €, con caracter previo a proposta
de pagamento realizarase a comprobaciéon material do investimento, do cal quedara constancia
no expediente mediante acta de conformidade asinada por unha persoa representante da
Administracion e pola persoa representante da entidade beneficiaria. A comprobacion material
podera encomendarselle a outro érgano distinto do que concedeu a subvencién.

Excepcionalmente, poderase substituir esta comprobacién por unha xustificacion documental
que constate de forma razoable e suficiente a realizacién da actividade subvencionada.

Décimo terceira. Seguimento do convenio

1. Para facilitar o seguimento, o cumprimento e a coordinacién do convenio, constituirase unha
comisién mixta de seguimento, integrada por dous representantes da Secretaria Xeral
Técnica e dous representantes do Concello.

2. A Comision rexerase polo establecido na Lei 40/2015, do 1 de outubro, de réxime xuridico do
sector publico, e estard presidida por quen acorden os membros da Comisién por maioria
simple e actuard como persoa secretaria/o quen se designe da mesma forma.

3. A Comision estara presidida pola persoa, que represente a Secretaria Xeral Técnica, de maior
xerarquia, que tera voto de calidade. A outra persoa representante da Secretaria Xeral Técnica
ostentara a Secretaria da dita Comision. Reunirase en todalas ocasions que se estimen
oportunas e cando asi o solicite algunha das partes.

4. As suas funciéns seran:
— Interpretacién do convenio
— Intervencion previa 4 resolucién por incumprimento
— Proposta, de ser o caso, de addendas
— Resolucion de cantas dubidas lle presenten os membros integrantes

— Calquera outra relacionada co desenvolvemento deste convenio

13

Décimo cuarta. Causas de resolucion

1. Este convenio extinguirase polo cumprimento das actuacions que constitien o seu obxecto
ou por incorrer en causa de resolucion.

2. Son causas de resolucion:

a) O incumprimento total ou parcial dalgunha das estipulaciéns que o regulan.

b) O transcurso do tempo fixado sen que se executen e/ou xustifiquen as actuacions
obxecto da subvencion ou sen se ter acordado a sua prérroga.

c) O acordo undnime de todas as partes asinantes.
d) Decisién xudicial declaratoria da nulidade do convenio.
e) Calquera outra causa prevista nas leis.

Décimo quinta. Vixencia do convenio

Sen prexuizo do establecido na clausula cuarta, o presente convenio entrard en vigor o dia da
sua sinatura e estendera a sua vixencia ata o 31 de decembro de 2026.

Décimo sexta. Natureza do convenio

O presente convenio ten natureza administrativa e as discrepancias que xurdan pola suUa
aplicacién serdn resoltas, logo de informe ou proposta da Comisién de Seguimento, pola
Conselleria de Presidencia, Xustiza e Deportes; as partes quedardan suxeitas & xurisdicién
contencioso-administrativa para a resolucion de calquera conflito que puidese xurdir na sua
aplicacion.

Décimo sétima. Publicidade das obras

O Concello de Outes estard obrigado a cumprir as obrigas de informacién e publicidade
establecidas neste convenio, que incluiran en todo caso:

- Durante a execucion do proxecto o Concello fixara un cartel informativo da natureza das obras
obxecto do convenio, coa indicacién expresa das administracions publicas que colaboran no seu
financiamento segundo modelo que se xunta como anexo Il.

O tratamento tipografico identificador das entidades participantes e dos seus logotipos ou
anagramas sera idéntico.

14

Décimo oitava. Publicidade do convenio

1. As partes asinantes manifestan o seu consentimento para que os datos persoais que
constan neste convenio, asi como o resto das especificaciéns contidas nel, poidan ser
publicados no Portal da transparencia e goberno aberto e no Rexistro de Convenios da
Xunta de Galicia.

2. Este convenio sera obxecto de publicacion, de acordo co previsto na Lei 1/2016, do 18 de
xaneiro, de transparencia e bo goberno da Administracién publica galega. Asi mesmo,
incluirase no Rexistro Publico de Axudas, Subvencidons e Convenios, de conformidade co
Decreto 132/2006, do 27 de xullo, polo que se regulan os rexistros publicos creados nos
artigos 44 e 45 da Lei 7/2005, do 29 de decembro, de orzamentos xerais da Comunidade
Auténoma de Galicia para o ano 2006, e mais co artigo 16 da Lei 9/2007, do 13 de xufio, de
subvencions de Galicia.

3. En cumprimento do disposto nos artigos 18 e 20.8 da Lei 38/2003, do 17 de novembro, xeral
de subvencions, comunicarase a subscricién deste convenio & Base de datos nacional de
subvencions, que opera como sistema nacional de publicidade de subvencions.

Décimo novena. Proteccion de datos

As partes asinantes viran obrigadas en materia de proteccién de datos a cumprir co
Regulamento ( UE) 2016/679 do Parlamento europeo e do Consello, de 27 de abril de 2016,
relativo & proteccion das persoas fisicas no que respecta ao tratamento de datos persoais e a
libre circulacion destes datos e polo que se derroga a Directiva 95/46 CE (Regulamento xeral de
proteccion de datos) e demais disposicidns vixentes sobre a materia.

Vixésima. Normativa aplicable

En todo o non previsto expresamente polo presente convenio estarase ao disposto na Lei
9/2007, do 13 de xufio, de subvencions de Galicia, no Decreto 11/2009, do 8 de xaneiro, polo que
se aproba o Regulamento da Lei de subvencions, e no Decreto 193/2011, do 6 de outubro, polo
que se regulan especialidades nas subvenciéns as entidades locais galegas, e demais normativa
de aplicacién.

En proba de conformidade co expresado neste convenio, as partes comparecentes asinan na
data consignada no encabezado.

ANEXO |
ORZAMENTO

Execucidn de pista de tenis no antigo campo de futhol do Freixo 4145418 €
13, 00% Gastos xerais 5.389,04 €
6,00 % Beneficio industrial 2.487,25 €
SUMADE G.X.eB.| 7.876,29 €
21%IVE 10.355,40 €
TOTAL ORZAMENTO 59.689 87 €

ANEXO Il

MODELO CARTEIS INFORMATIVOS

MEDIDAS FORMATO ESTANDAR A1

OBRA FINANCIADA (OU CONFINANACIADA, segundo corresponda) POR:

KA XUNTA

: CONSELLERIA DE PRESIDENCIA, Xacobeo
hed DE GALICIA %

XUSTIZA E DEPORTES
2027

LOGOTIPO DO CONCELLO

OBRA.......(Nome da obra)

DIRECCION FACULTATIVA: NOMES E APELIDOS

EMPRESA ADXUDICATARIA: NOME DA EMPRESA ADXUDICATARIA

